
GOUVÈNÈ CUOMO ANONSE KE OSWEGO PRAL RESEVWA 10 MILYON DOLA 

NAN KAD INISYATIV REYABILISASYON ANBA LAVIL 
 

Eta-a pral kolabore ak Konsèy Devlopman Ekonomik Rejyonal lan pou revitalize 
anba lavil Oswego  

 
Pwojè Sant New York la pral transfòme anba lavil Oswego, kreye travay epi bay 

ekonomi-an jarèt 

 
Jodi-a, Gouvènè Andrew Cuomo anonse ke yo chwazi anba lavil Oswego pou li 
resevwa 10 miliyon dola k’ap soti nan Inisyativ Revitalizasyon Anba Lavil pou Sant New 
York. Inisyativ Revitalizasyon Anba Lavil la, ke yo te etabli pou premye fwa nan diskou 
sou sitiyasyon eta-a Gouvènè-a te pwononse an 2016, se yon plan konplè pou 
transfòme katye lokal yon an kominote vanyan kote jenerasyon moun New York k’ap 
monte-an ap anvi viv ak travay. Plan-an mache ak «Sant NY Leve Kanpe» – plan 
revitalizasyon zòn Upstate New York ki gen anpil siksè ki mete pèmèt kwasans 
ekonomik ak devlopman kominotè. 
 
Konsèy pou Devlòpman Rejyonal Sant New York lan te chwazi vil ki genyen an nan yon 
pwosesis konpetitit, e vil sa-a pral resevwa 10 milyon dola nan men eta-a pou revitalize 
katye lokal yo epi kreye nouvo opòtinite pou kwasans ak pwosperite dirab. Yon pati nan 
prim lan se jiska 300,000 dola fon pou planifikasyon pou ekspè ki nan sektè prive ka 
travay ak komite planifikasyon lokal pou elabore yon Plan Envestisman Stratejik ki pral 
idantify projè spesifik pou devlopman ekonomik, transpò, lojman ak kominote. 
Sibvansyon sa-a fè pati 100 milyon dola yo atribye pou amelyore vitalite anba lavil 
toupatou nan eta-a. Tout plan yo ap fini nan debi 2017.  
 
«New York ap travay pou jenere opòtinite nan tout rakwen eta-a, e se gras a Inisyativ 
Revitalizasyon Anba Lavil n’ap fè pwogrè sa yo,» Gouvènè Cuomo di. «Nan 
finansman sa-a, n’ap bay Oswego opòtinite pou envesti nan richès istorik, kiltirèl li ak 
bèl panorama. Sa ap pèmèt li transfòme anba lavil li an yon sant ekonomik pou tout 
kominote santral New York. Sa-a se yon lòt bèl chapit nan zafè revitalizasyon ekonomik 
zòn anwo eta-a e nou pral kontinye travay nou pou nou kontinye voye Sant New York la 
monte.»  
 
«Inisyativ Revitalizasyon Anba Lavil Gouvènè Cuomo-an san presedan, li rekonèt ke 
sant iben k’ap avanse yo se kle pou chanje jan moun panse epi mennen moun tounen 
nan kominote nou yo,» Lyetnan Gouvènè Devlòpman Ekonomik Rejyonal la Kathy 



Hochul te deklare. «Mwen temwen jan revitalizasyon anba lavil ka transfòme tout yon 
rejyon. Ak sipò Konsèy Rejyonal lan, se sa n’ap atann nou ki pou rive isit la.» 
 
Vil Oswego  
 
Avèk byen tankou yon bòdmè panoramik, yon anba lavil ki piti e ou ka mache ladan-l’, 
yon istwa ki rich kiltirèlman epi enstitisyon tankou SUNY Oswego, Oswego Sante ak 
Otorite Pòtyè Oswego, Oswego nan yon bon pozisyon pou li transfòme an yon zòn ki 
konpetitif nan rejyon-an epi kenbe cham li. Anba DRI-a, Oswego pral konsantre sou de 
pwojè ki pral katalize anba lavil lan epi sèvi ak gwo envestisman prive epi pote nouvo 
opòtinite lojman, devlòpman miks, yon kote biznis ap fleri, devlòpman komèsyal ak vant 
epi sèvis kominotè.  
Inisyativ Revitalizasyon Anba Lavil  
 
Se ansyen Sekretè Deta New York lan, Cesar A. Perales, k’ap dirije Inisyativ 
Revitalizasyon Anba Lavil ak yon ekip planifikatè ki sote nan Depatman Deta avèk 
ekspè ki soti nan sektè prive, ak sipò Empire State Development, Divizyon 
Renouvèlman Kay ak Kominote, epi lòt ajans eta-a.  
 
Chak Konsèy Rejyonal sèvi ak sèt kritè pou chwazi kandida yo an:  

1) Katye ki vize a dwe konpak epi byen defini. 
2) Anba lavil la, oubyen sant li, ta dwe ase gwo pou jere yon anba lavil aktif tout 
lanne; li ta dwe gen yon popilasyon ki la deja oubyen k’ap gwosi ki pa twò lwen, 
epi anba lavil sa-a ap sant prensipal la. 
3) Anba lavil la ta dwe kapitalize sou envestisman prive ak piblik ki nan katye-a 
epi ak sa ki pa lwen, oubyen atire envestisman sa yo. 
4) Ta dwe gen yon ogmantasyon resan, oswa k’ap vini, nan kantite djòb andedan 
oswa tou pre anba lavil la ki ka atire travayè, soutni redevlopman epi fè 
devlopman sa-a dirab. 
5) Anba lavil la dwe gen byen ak karakteristik ki kontribye, oswa ki ka kontribye, 
si yo amelyore yo, a bote anba lavil la epitou ki fasilite lavi. Pami yo: prezans 
espas miks yo ka devlope, kay nan direran nivo pri ak stil, biznis nan yon ri 
prensipal komèsyal, sa vle di mache pou manje ki bon e ki pa koute chè, 
kapasite pou moun mache ak roule bisiklèt, epi plas piblik ak kote pou moun 
rasanble. 
6) Anba lavil la ta dwe gen règleman ki ogmante kalite lavi, oswa montre kijan li 
kapab kreye règleman sa yo. Pami yo: bank kredi agrikòl lokal, kò iben modèn, 
plan lari konplè oswa devlopman ki akse sou transpò; epri 
7) Dwe gen sipò lokal ak kominotè pour revitalizasyon anba lavil la. Lidè lokal yo 
ak entèvenan yo dwe pran angajman pou elabore epi aplike yon plan 
envestisman stratejik pou anba lavil la. 

 
«M’ap fè konpliman kominote sa yo pou kokennchenn jefò ak bèl pwopozisyon yo,» 
Sekretè Deta New York la, Rossana Rosado te deklare. «Zòn sa yo pare pou 
revitalizasyon, epi inisyativ sa-a pral fè katye sa yo pi vivab epi atire nouvo rezidan, 
travayè ak touris anba lavil lan epi pote opòtinite pou kreyasyon nouvo travay ak 



kwasans ekonomik. Depatman Deta ap antisipe travay ak anba lavil ki genyen yo, nou 
deja pataje siksè ak anpil nan yo nan lannne ki pase yo.»  
 
«Inisyativ Revitalizasyon Anba Lavil la se yon lòt egzanp inovasyon Gouvènè Cuomo 
mete nan apwòch li gen pou devlopman ekonomik,» James S. Rubin, Komisyonè 
Renouvèlman Kay ak Kominote Eta New York, te deklare. «Pandan n’ap sèvi ak 
byen ki egziste deja, sa vle di lojman bon kalite ki gen magazen ak lòt bagay itil pou tout 
nivo revni, n’ap ede anba lavil yo ranpli wòl yo, ki se vin de kote ki bèl epi kote moun ka 
viv ak travay, pi byen. M’ap fè konpliman pou 10 kominote ki fè gwo efò pou genyen 
finansman sa-a. M’ap tann pou mwne wè rezilta yo.» 
 
«Se avèk anpil plezi mwen te travay ak tout Konsèy Devlòpman Ekonomik Rejyonal yo 
pandan tout pwosesis akse sou kominote,» Cesar A. Perales, dirijan Inisyativ 
Revitalizasyon Anba Lavil. «Manb REDC yo te gen yon travay difisil lè yo t’ap chwazi 
pami tout gwo kandita nan chak zòn. M’ap di RDEC yo mèsi epi m’ap di kominote ki 
genyen yo konpliman.» 
 
Konsèy Devlopman Ekonomik Rejyonal  
 
Sizyèm etap inisyativ REDC-a pral atribye jiska $750 milyon dola nan finansman pou 
eta-a ak rekonpans taks. An 2016, tout 10 REDC yo pral fè konpetisyon pou yo jwenn 
deziyasyon pou pi bon pèfòmans. N’ap chwazi senk sa ki gen pi bon pèfòmans yo pou 
yo resevwa jiska 25 milyon dola nan finansman Empire State Development, avèk senk 
lòt rejyon ki pral resevwa jiska 10 milyon dola. Anplis, chak rejyon ap kalifye pou apeprè 
$15 milyon dola nan Kredi Taks Excelsior pou ede atire ak devlope biznis nan rejyon-
an.  
 
Pami priyorite Konsèy Rejyonal yo pou 2016 gen:  

 Soutni Plan Inisyativ Revitalizasyon Anba Lavil, epi kòmanse idantify pwojè ki 
priyorite nan chak kominote; 

 Mete an plas strateji nan filyè pwojè yo;  

 Fòme travayè yo pou jodia ak demen; epi  

 Mezire pèfòmans ak pwogrè plan stratejik ak pwojè CFA.  
 
Paske yo sèvi ak yon sistèm prim pou mete plan stratejik yo an plas, Konsèy Rejyonal 
yo, biznis yo, enstitisyon nan zafè edikasyon, gouvènman lokal yo, gwoup charite yo ak 
lòt entèvenan gen plis motivasyon pou travay ansanm epi reyalize vizyon rejyonal lan. 
Pandan n’ap bay 10 Konsèy Rejyonal finansman pou pwojè avèk CFA 2016, 
konpetisyon-an konsantre sou pèfòmans ak aksyon pou mete strateji yo an plas Konsèy 
Rejyonal lan. Ankouraje koperasyon reyèl ant REDC yo ak reprezantan kominote-a 
enpòtan anpil pou rive jwenn siksè nan devlòpman ekonomik.  
 
Anplis 10 milyon dola ki disponib pou kominote ki genyen nan Inisyativ Revitalizasyo 
Anba Lavil, ajans eta yo pral bay pwen pou priyorite pandan tout CFA-a pou pwojè 
adisyonèl pou revitalizasyon anba lavil ki fèt pou transfòme kominote ki pare pou yo 
devlope an katye vivan k’ap bouje.  



 
Dayè, n’ap ankouraje aplikan potansyèl k’ap soti nan reyon yo ki te resevwa 500 milyon 
dola nan Inisyativ Revitalizasyon zòn anwo eta-a ane pase-a pou yo depoze pou etap 6, 
paske tou le twa rejyon yon ap patisipe nan konpetisyon REDC-a ane sa-a.  
 
Dat limit pou depoze kandidati pou CFA se vandredi 29 jiyè, a 4è pm. 
 
Pour aplikan yo, CFA disponib sou https://apps.cio.ny.gov/apps/cfa/; epi ou ka jwenn liv 
pou REDC 2016 la ak lis resous ki disponib yo sou www.regionalcouncils.ny.gov. 
 
Senatè Patty Ritchie te di: «Soti nan renovasyon Otèl Syracuse, rive sou atirw gwo 
talan ak gwo biznis, envestisman eta-a nan rejyon nou an ap rale gwo kwasans. Ak 
envestisman sa-a, n’ap maksimize potansyèl nou epi n’ap garanti ke Oswego rete yon 
vil ki solid sou plan ekonomik. Se yon gwo moman pou vil nou an e se yon gwo pa n’ap 
fè nan zafè ankouraje biznis vin Oswego epi atire touris to vin achte epi dekouvri sa ki 
rann rejyon nou an spesyal. M’ap di Gouvènè-a mèsi pou lidèchip li, e mwen paka tann 
pou nou travay ansanm pou voye rejyon-an monte.» 
 
Majistra William Barlow te deklare: «Anba lavil Oswego pwomèt pou li vin yon 
fondasyon aktif, melanje epi atiran pou moun viv ak travay nan Sant New York. Avèk 10 
milyon dola sa-a, nou pare pou nou tabli baz nou sou fòs vil nou-an, tankou enstitisyon 
akademik ak biznis, epi pwofite de gwo potansyèl pou kwasans ekonomik ak kiltirèl. 
Mwen di Gouvènè Cuomon mèsi pou vizyon li te genyen pou li pote yon nouvo enèji 
nan rejyon-an, e mwen paka tann pou mwen wè kote pwojè sa-a pral mennen nou.» 
 
Prezidan Konte Lejislatif Oswego Kevin Gardner te deklare: «Mwen fè Gouvènè 
Cuomo konpliman pou angajman li pran pou revitalize tout anba lavil nan eta-a. Avèk 10 
milyon dola sa-a, nou gen yon opòtinite pou nou transfòme anba lavil nou an yon zòn ki 
pral gen siksè ekonomik epi kiltirèl, epi ki pral atire touris ak rezidan nan kè vil la. 
Pandan n’ap agrandi endistri sante-a epi pran fòs nan zafè akademik ak kiltirèl, n’ap 
ede Oswego avanse douvan. M’ap bay tout moun konpliman pou travay you reyalize 
pou yo genyen pri sa-a, e mwen paka tann pou mwen travay ak patnè mwen yo nan 
gouvènman eta-a ak lokal yo pou konstwi nouvo anba lavil Oswego.» 

